
ᑐᓂᔭᐅᔪᑦ ᓄᓇᕗᑦᒥ 
ᐆᒪᔪᓕᕆᔨᕐᔪᐊᒃᑯᑦ ᑲᑎᒪᔨᖏᓐᓄᑦ  
 
ᐱᑦᔪᑎᒋᓪᓗᒍ 
 
 
ᑐᑭᓯᐅᒪᔾᔪᑎᓄᑦ: X      ᑐᑭᑖᕈᑎᓕᐅᕐᓂᕐᒧᑦ: 
 
 
ᐱᑦᔪᑎᖓ:   
ᑲᓇᓐᓇᐅᑉ ᐃᒪᖓᓂ ᐊᐃᕖᑦ ᑲᒪᒋᔭᐅᓂᖓᓄᑦ ᑐᓴᖅᑎᑦᑎᒋᐊᕈᑎᑦ  
 
ᐅᓂᒃᑳᕆᔭᐅᓂᖓ ᖃᓄᐃᓕᖓᓂᖓᑕ: 
2007-ᒥ, ᐃᒪᕐᒥᐅᑕᓕᕆᔨᒃᑯᑦ ᑲᓇᑕᒥ (DFO) ᐱᒋᐊᖅᑎᑦᑎᓚᐅᕐᒪᑕ ᐋᖅᑮᕙᓪᓕᐊᓪᓗᑎᒃ 
ᑲᒪᒋᔭᐅᓂᒃᓴᖏᓐᓄᑦ ᐊᐃᕖᑦ ᑕᒫᓐᖓᑦ ᓂᒋᐊᓂ ᓴᓂᕋᔭᐅᑉ ᐃᒪᖓᑕ. 2010-ᒥ, ᐱᒋᐊᖅᑎᑕᐅᓚᐅᕐᕆᕗᖅ 
ᐋᖅᑭᒃᑕᐅᕙᓪᓕᐊᓪᓗᓂ ᐱᓕᕆᐊᕐᖑᓂᖓ ᓴᓐᓂᕈᑎᐅᑉ ᐃᒪᖓᓃᑦᑐᑦ.  
 
ᐅᓪᓗᒥ ᖃᓄᐃᓕᖓᓂᖓ:  
ᐋᖅᑭᒃᑕᐅᕙᓪᓕᐊᓂᖓ ᑖᒃᓱᒪ IFMP ᑕᒫᓂ ᑲᓇᓐᓇᐅᑉ ᐃᒪᖓᓂ ᐊᐃᕖᑦ ᑲᓇᓐᓇᖅᐸᓯᐊᓂ ᐅᑭᐅᖅᑕᖅᑑᑉ ᑲᔪᓯᕗᖅ.  
 
ᑖᓐᓇ IFMP ᑲᔪᓯᑎᑦᑎᓂᐊᖅᐳᖅ ᑲᔪᓰᓐᓇᑐᒃᑯᑦ ᓂᕿᒃᓴᖅᓯᐅᖅᕕᐅᔪᓐᓇᖁᓪᓗ ᐊᐃᕕᖏᓐᓂᒃ ᒪᓕᓪᓗᒍ 
ᑐᓐᖓᕕᒋᔭᖓ ᓂᕐᔪᑎᓂᒃ ᑲᒪᑦᑎᐊᕐᕆᐊᖃᕐᓂᕐᒧᑦ ᑎᑎᕋᖅᓯᒪᔪᖅ ᓄᓇᕗᑦᒥ ᐊᖏᖃᑎᒌᒍᑎᐅᑉ ᐃᓗᐊᓂ. 
ᑎᑎᕋᖅᓯᒪᔪᓂ ᐃᒻᒥᒃᑰᖓᓂᖏᑦ ᐊᐃᕖᑦ IFMP ᒫᓐᓇ ᓴᓇᔭᐅᕙᓪᓕᐊᕗᑦ ᑖᒃᑯᓇᓐᖓᑦ ᑲᒪᔨᐅᖃᑎᒌᓐᓂᒃ 
ᐱᓕᕆᔨᐅᔪᓂᑦ (WG). ᑖᒃᑯᐊ ᐱᓕᕆᔨᐅᔪᑦ ᐃᓚᖃᑉᐳᑦ ᑭᒡᒐᖅᑐᐃᔨᓂᒃ ᑖᒃᑯᓇᓐᖓᑦ ᓄᓇᓕᐅᔪᓂ 
ᐊᖑᓇᓱᒃᑐᓕᕆᔨᒃᑯᑦ ᑲᑎᒪᔨᖏᓐᓂᑦ (HTO), ᐊᕕᑦᑐᖅᓯᒪᔪᓂᑦ ᐆᒪᔪᓕᕆᔩᑦ ᑲᑎᒪᔨᖏᓐᓂᒃ (RWO), 
ᓄᓇᕗᑦ ᑐᓐᖓᕕᒃᑯᑦ (NTI) ᐊᒻᒪᓗ ᐃᒪᕐᒥᐅᑕᓕᕆᔨᒃᑯᑦ (ᓂᕐᔪᑎᓂᒃ ᑲᒪᒋᔭᖃᕐᓂᕐᒧᑦ, ᐸᖅᑭᔭᐃᓂᕐᒧᑦ 
ᐊᒻᒪᓗ ᓴᐳᒻᒥᑦᓯᓂᕐᒧᑦ, ᐊᒻᒪᓗ ᖃᐅᔨᓴᕐᓂᕐᒧᑦ). ᐊᓯᖏᑦᑕᐅᖅ ᖃᐃᖁᔭᐅᓯᒪᒍᓐᓇᖅᐳᑦ ᑲᑎᒪᔪᓄᑦ 
ᐃᓚᐅᖁᔭᐅᓗᑎᒃ ᑭᓯᐊᓂ ᖃᐃᖁᔭᐅᒍᑎᒃ ᐅᕝᕙᓘᓐᓃᑦ ᐃᓚᐅᔭᕆᐊᖃᕈᑎᒃ (ᓲᕐᓗ ᐃᓐᓇᐃᑦ, ᐱᓕᕆᕝᕕᓐᓂ 
ᑭᒡᒐᑐᖅᑏᑦ ᐅᕝᕙᓘᓐᓃᑦ ᐊᓯᖏᓐᓂ ᒐᕙᒪᒃᑯᓐᓂ ᐱᓕᕆᕝᕕᐅᔪᓂ). ᓄᓇᕗᑦᒥ ᐆᒪᔪᓕᕆᔨᕐᔪᐊᒃᑯᑦ 
ᑲᑎᒪᔨᖏᑕ ᖃᐅᔨᒪᔨᑕᖏᑦ ᐃᓚᐅᔭᕆᐊᖃᖏᓚᑦ ᐱᓕᕆᔨᐅᔪᑦ ᑲᑎᒪᓂᖏᓐᓄᑦ; ᑭᓯᐊᓂᓕ ᐃᓱᒪᒋᔭᖏᑦ 
ᐃᓚᒋᓕᐅᔾᔭᐅᒍᓐᓇᖅᐳᑦ ᑎᑎᖅᑲᑎᒍᑦ ᐱᓕᕆᔨᐅᔪᑦ ᑲᑎᒪᑎᓪᓗᒋᑦ. ᐱᓕᕆᔨᐅᔪᑦ ᒫᓐᓇᐅᔪᖅ 
ᐊᖅᑭᒃᓱᐃᕙᓪᓕᐊᕗᑦ ᑐᓐᖓᕕᐅᓂᐊᖅᑐᓂᒃ (ToR) ᓇᓗᓇᐃᒃᑯᑕᕆᔭᐅᓂᐊᖅᑐᓂᒃ ᐋᖅᑭᒃᑕᐅᕙᓪᓕᐊᑎᓪᓗᒍ 
IFMP ᐊᑐᓂᒃ ᑎᑎᕋᖅᓯᒪᓂᖏᑦ. ᒪᕐᕈᐃᓂᒃ ᐱᓕᕆᔨᐅᔪᓂᒃ ᓴᖅᑮᓯᒪᓕᖅᐳᑦ ᐅᓪᓗᒥᒧᑦ.   
 
ᓴᓐᓂᕋᔭᐅᑉ ᐃᒪᖓᓂ ᐊᐃᕕᕐᓂᒃ ᐱᓕᕆᔨᐅᔪᑦ (FBWWG) - ᐱᓕᕆᐊᕐᕆᔭᕆᐊᖃᑦᑕᖓᑕ ᐃᓚᒋᕚ 
ᐅᐊᓐᓇᖓ ᐊᒻᒪᓗ ᕿᑎᐊᓂ ᓴᓂᕋᔭᐅᑉ ᐃᒪᖓᓂ ᐊᐃᕖᑦ  
ᑖᒃᑯᐊ FBWWG-ᑯᑦ ᑲᑎᒪᓚᐅᖅᐳᑦ ᐃᒡᓗᓕᒃᒥ ᔫᓐ 2009-ᖑᑎᓪᓗᒍ ᐊᒻᒪᓗ ᐃᖃᓗᓐᓂ ᕖᕝᕗᐊᓕᐅᑎᓪᓗᒍ 
ᐊᒻᒪᓗ ᑎᓯᐱᕆᒥ 2010.  ᑖᒃᑯᐊ ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ ᑭᒡᒐᑐᖅᑕᐅᖃᑦᑕᖅᑐᑦ ᑖᒃᑯᓇᓂ 
ᐱᓕᕆᔨᐅᔪᓂ ᐅᑯᐊᖑᕗᑦ ᓴᓂᕋᔭᒃ ᐊᒻᒪᓗ ᐃᒡᓗᓕᒃ. ᑐᓐᖓᕕᒋᔭᐅᔪᑦ (ToR) ᐱᐊᓂᒃᑕᐅᓯᒪᓕᖅᑐᑦ ᐊᒻᒪᓗ 
ᐊᖏᖅᑕᐅᔪᒃᓴᒫᖑᓂᐊᖅᑐᑎᒃ. ᑕᒪᑐᒪ ᓂᕐᔪᑎᖃᕐᓂᕆᕙᑦᑕᖓ ᐃᓄᐃᑦ ᖃᐅᔨᒪᔭᖓ ᒪᓕᓪᓗᒍ 
ᑎᑎᕋᖅᑕᐅᕙᓪᓕᐊᕗᖅ ᓴᖅᑭᑦᑎᓂᐊᕐᓗᓂ ᓇᓗᓇᐃᖅᓯᒪᔪᓂᒃ ᐱᒻᒪᕆᐅᔪᓂᒃ ᓂᕐᔪᑎᖃᕝᕕᐅᕙᑦᑐᓂᒃ ᐊᒻᒪᓗ 
ᐱᕈᖅᑐᖃᕝᕕᐅᕙᑦᑐᓂᒃ ᐊᒃᑐᐃᓂᖃᓗᐊᓐᖑᐊᖅᑐᓂᒃ ᐊᐃᕕᕐᒥᒃ ᑕᒫᓃᑦᑐᓂᒃ ᓴᓂᕋᔭᐅᑉ ᐃᒪᖓᓂ  
ᑲᑎᒪᓂᖃᑦᑎᓪᓗᒋᑦ ᑎᓯᐱᕆ 2010-ᒥ, ᑖᒃᑯᐊ ᐱᓕᕆᔨᐅᔪᑦ ᐱᒋᐊᕐᓂᖃᓚᐅᕐᒥᒻᒪᑕ ᓇᓗᓇᐃᖅᑎᕆᓂᕐᒥᒃ 
ᑲᒪᒋᔭᖃᕐᓂᕐᒧᑦ ᐱᓕᕆᐊᒃᓴᐅᓂᐊᖅᑐᓂᒃ ᐊᒻᒪᓗ ᖃᐅᔨᓴᕈᑎᐅᓂᐊᖅᑐᓂᒃ ᑕᒫᓂ ᓴᓐᓂᕋᔭᐅᑉ ᐃᒪᖓᓂ.  
ᑖᓐᓇ IFMP ᐋᖅᑭᒃᑕᐅᑉᐸᑦ ᑐᓐᖓᕕᖃᕐᓂᐊᖅᐳᖅ ᖃᐅᔨᒪᔭᐅᓂᖅᐹᖑᔪᓂᒃ, ᐃᓚᖃᓪᓗᓂ ᖃᐅᔨᓴᖅᑏᑦ 



ᖃᐅᔨᒪᓂᕆᔭᖏᓐᓂᒃ, ᐊᒻᒪᓗ ᓄᓇᓖᑦ ᐃᓄᐃᓪᓗ ᖃᐅᔨᒪᓂᕆᔭᖏᓐᓂᒃ ᑕᒪᓐᓇᓗ ᑐᓐᖓᕕᖃᓪᓗᓂ 
ᐊᑐᖅᑕᐅᒐᔪᒃᑐᒥᒃ ᐃᒪᕐᒥᐅᑕᓕᕆᔨᒃᑯᑦ IFMP-ᒧᑦ ᐊᑐᖅᐸᑦᑕᖏᓐᓂᒃ. ᑭᖑᓪᓕᕐᒥᒃ ᑲᑎᒪᓂᖃᓛᖅᑐᖅ 
ᕖᕝᕗᐊᓕ 2011-ᐸᒥ, ᑕᒪᒃᑮᓐᓂ ᐃᒡᓗᓕᒃ ᐊᒻᒪᓗ ᓴᓂᕋᔭᒻᒥ, ᑲᑎᒪᔭᖅᑐᖅᓯᒪᔪᑦ ᑲᔪᓯᓗᑎᒃ 
ᐱᓕᕆᐊᖃᓪᓗᑎᒃ ᑲᒪᒋᔭᖃᕐᓂᕐᒧᑦ ᐱᓕᕆᐊᖑᓇᓱᐊᕐᓂᐊᖅᑐᓂᒃ, ᖃᐅᔨᓴᕐᓂᐅᓂᐊᖅᑐᓂᒃ, ᐊᒻᒪᓗ 
ᐊᑐᓕᖁᔨᔾᔪᑎᓂᒃ ᐋᖅᑭᒃᓱᐃᓇᓱᐊᖅᑎᓪᓗᒋᑦ. ᑖᒃᑯᐊ ᑲᑎᒪᓂᐅᔪᑦ ᐱᕕᖃᑦᑎᑦᑎᕙᒻᒥᔪᑦ ᐅᓪᓗᒥᒨᖓᔪᓂᒃ 
ᑐᓴᖅᑎᑎᓪᓗᑎᒃ ᑭᒃᑯᑐᐃᓐᓇᕐᓂᒃ ᐱᕙᓪᓕᐊᓂᕆᔭᖏᓐᓄᑦ ᐸᕐᓇᐅᑎᓕᐅᕐᓂᕐᒧᑦ. ᐃᓱᒪᒋᔭᐅᕗᖅ 
ᓯᕗᓪᓕᖅᐹᒥᒃ ᑎᑎᕋᕆᐊᖓᓐᓯᒪᔪᑦ ᑖᒃᓱᒧᖓ ᑐᕌᖓᔪᑦ ᓴᓂᕋᔭᐅᑉ ᐃᒪᖓᓄᑦ IFMP-ᒧᑦ 
ᐱᔭᕇᖅᑕᐅᓂᐊᕐᕋᓱᒋᔭᐅᓪᓗᑎᒃ ᑕᖅᑭᑦ 6-12 ᐃᓗᐊᓂ.  
 
ᓴᓐᓂᕈᑎᐅᑉ ᐃᒪᖓᓄᑦ ᐱᓕᕆᔨᐅᔪᑦ  (BBWWG) - ᐱᓕᕆᐊᕐᕆᔭᕆᐊᖃᑦᑕᖓᑕ ᐃᓚᒋᕚ ᐱᖓᓐᓇᖓ 
Jones Sound, Penny Strait-ᑕᓪᓗᕈᑎᐅᑉ ᐃᒪᖓ ᐊᒻᒪᓗ ᓴᓐᓂᕈᑎᐅᑉ ᐃᒪᖓᓂ ᐊᐃᕖᑦ (ᖁᑦᑎᑦᑐᒥ):  
ᑖᒃᑯᐊ BBWWG ᒪᕐᕈᐃᓱᖅᑐᑎᒃ ᑲᑎᒪᖃᑦᑕᓚᐅᖅᑐᑦ ᐃᖃᓗᓐᓂ 2010-ᖑᑎᓪᓗᒍ, ᓯᕗᓪᓕᕐᒥ 
ᕖᕗᐊᓕᐅᑎᓪᓗᒍ ᐊᒻᒪᓗ ᐊᐃᑉᐹᓂ ᓅᕖᕙ 30-ᑎᓯᐱᕆ 1-ᒥ. ᓄᓇᓕᓐᓂ ᐊᖑᓇᓱᒃᑐᓕᕆᔨᒃᑯᑦ 
ᑭᒡᒐᑐᖅᑕᐅᔪᑦ ᑕᕝᕙᓂ BBWWG-ᑯᓐᓂ ᐅᑯᐊᖑᕗᑦ ᖃᐅᓱᐃᑦᑐᖅ, ᐊᐅᓱᐃᑦᑐᖅ, ᒥᑦᑎᒪᑕᓕᒃ ᐊᒻᒪᓗ 
ᐃᒃᐱᐊᕐᔪᒃ. ᑖᒃᑯᐊ BBWWG-ᑯᑦ ᐊᖏᓚᐅᖅᑐᑦ ᐋᖅᑭᒃᓯᔪᒪᓪᓗᑎᒃ ᐸᕐᓇᐅᑎᒥᒃ ᑲᒪᒋᔭᖃᕐᓂᕐᒧᑦ ᐊᐃᕕᕐᓂᒃ 
ᖁᑦᑎᑦᑑᑉ ᐅᑭᐅᖅᑕᖅᑐᐊᓂ ᑐᓐᖓᕕᖃᓪᓗᑎᒃ ᖃᐅᔨᒪᔭᐅᓂᖅᐹᖑᔪᓂᒃ, ᐃᓚᖃᓪᓗᓂ ᖃᐅᔨᓴᖅᑏᑦ 
ᖃᐅᔨᒪᓂᕆᔭᖏᓐᓂᒃ, ᐊᒻᒪᓗ ᓄᓇᓖᑦ ᐃᓄᐃᓪᓗ ᖃᐅᔨᒪᓂᕆᔭᖏᓐᓂᒃ ᑕᒪᓐᓇᓗ ᑐᓐᖓᕕᖃᓪᓗᓂ 
ᐊᑐᖅᑕᐅᒐᔪᒃᑐᒥᒃ ᐃᒪᕐᒥᐅᑕᓕᕆᔨᒃᑯᑦ IFMP-ᒧᑦ ᐊᑐᖅᐸᑦᑕᖏᓐᓂᒃᑖᒃᑯᐊ BBWWG-ᑯᑦ ᑭᖑᓪᓕᕐᒥ 
ᑲᑎᒪᓂᖃᕈᒫᖅᑐᑦ ᐊᑐᓂᒃ ᖁᑦᑎᑦᑐᒥᐅᑦ ᓄᓇᓕᖏᓐᓂ ᕖᕝᕗᐊᓕᒥ ᐊᒻᒪᓗ ᒫᑦᓯ 2011. ᑕᒪᒃᑯᐊ 
ᑲᑎᒪᓂᐅᔪᑦ ᐱᑦᔪᑎᖃᕋᓱᐊᖅᐳᑦ ᑲᔪᓯᓂᕐᒥᒃ ᑲᑎᖅᓱᐃᕙᓪᓕᐊᓂᕐᒥᒃ ᓄᓇᓕᓐᓂ ᐊᒻᒪᓗ ᐃᓄᐃᑦ 
ᖃᐅᔨᒪᓂᕆᔭᖏᓐᓂᒃ, ᐊᒻᒪᓗ ᐱᔭᕇᖅᐸᓪᓕᐊᓂᖓ ᓯᕗᓪᓕᐅᔾᔭᐅᔭᕆᐊᓕᓪᓗ ᐸᖅᑭᓂᕐᒧᑦ 
ᑐᕌᒐᕆᔭᐅᓂᐊᖅᑐᖅ, ᐊᑐᖅᑕᐅᓂᐊᖅᑐᑦ, ᐊᒻᒪᓗ ᐊᑐᖁᔭᐅᒐᔭᖅᑐᑦ ᑖᒃᓱᒪ ᐋᖅᑭᓱᖅᑕᐅᔫᑉ 
ᐊᑯᓂᐅᓂᕆᒐᔭᖅᑕᖓᓂ. ᐊᒻᒪᑦᑕᐅᖅ ᑖᒃᑯᐊ ᑲᑎᒪᓂᐅᖃᑦᑕᖅᑐᑦ ᐱᕕᖃᑦᑎᑦᑎᓂᐊᖅᐳᑦ ᐃᓄᐃᑦ 
ᑐᓴᖅᑎᑕᐅᖁᓪᓗᒋᑦ ᑖᒃᓱᒥᖓ ᐸᕐᓇᒃᑕᐅᕙᓪᓕᐊᔪᒥᒃ ᐊᒻᒪᓗ ᑲᔪᓯᕙᓪᓕᐊᓂᕆᔭᖓᓂᒃ ᐅᓪᓗᒥᒧᑦ ᑎᑭᓪᓗᒍ. 
ᐃᓱᒪᒋᔭᐅᕗᖅ ᓯᕗᓪᓕᖅᐹᒥᒃ ᑎᑎᕋᖅᑕᐅᓂᕆᒐᔭᖅᑕᖓ ᖁᑦᑎᑦᑐᒥᐅᓄᑦ ᑐᕌᖓᔪᖅ ᑖᒃᓱᒪ IFMP 
ᐱᔭᕇᖅᓯᒪᔭᐅᓂᐊᕐᕋᓱᒋᔭᐅᓪᓗᓂ ᑕᖅᑭᑦ 6-12 ᐃᓗᐊᓂ.  
 
ᐃᒪᕐᒥᐅᑕᓕᕆᔨᒃᑯᑦ-ᖃᐅᔨᓴᖅᑎᖏᑦ ᐃᓚᒋᔭᐅᓪᓗᑎᒃ ᐱᓕᕆᔨᐅᔪᓄᑦ, ᐱᓕᕆᖃᑎᖃᕐᓂᐊᖅᐳᑦ ᓄᓇᓕᓐᓂ 
ᐊᖑᓇᓱᒃᑐᓕᕆᔨᒃᑯᓐᓂᑦ ᓇᓗᓇᐃᖅᓯᓇᓱᐊᕐᓗᑎᒃ ᓇᓚᐅᒃᑖᖅᓯᒪᔪᓂᒃ ᑲᓇᓐᓇᕐᒥ ᐊᐃᕖᑦ ᐅᓄᕐᓂᕆᔭᖏᓐᓂᒃ ᐊᒻᒪᓗ 
ᓇᓂᖃᑦᑕᕐᓂᕆᔭᖏᓐᓂᒃ. 2008-ᒥ ᐃᒪᕐᒥᐅᑕᓕᕆᔨᒃᑯᑦ ᑐᓴᖅᑎᑦᑎᓚᐅᖅᐳᑦ ᓄᓇᕗᑦᒥ ᐆᒪᔪᓕᕆᔨᕐᔪᐊᑯᑦ 
ᑲᑎᒪᔨᖏᓐᓂᒃ ᐊᔪᕐᓇᕐᓂᖓᓂᒃ ᓴᖅᑭᑦᑎᔭᕆᐊᔅᓴᖅ ᐊᑐᓕᖁᔭᐅᒐᔭᖅᑐᓂᒃ ᓂᕿᒃᓴᓯᐅᕐᓂᕐᒧᑦ 
ᐊᐃᕝᕙᒃᑕᐅᔪᓐᓇᖅᑐᓂᒃ ᓄᓇᕗᑦᒥ ᐱᑕᖃᓕᓚᐅᖏᓐᓂᖓᓂ ᓇᓗᓇᐃᖅᓯᒪᔪᓂᒃ ᓄᑖᖑᓂᖅᓴᐅᔪᓂᒃ 
ᓇᓚᐅᒃᑖᖅᑕᐅᓯᒪᔪᓂᒃ ᐊᐃᕖᑦ ᐅᓄᕐᓂᕆᔭᖏᓐᓂᒃ ᐊᒻᒪᓗ ᓇᓗᓇᐃᖅᓯᒪᓂᖅᓴᓂᒃ ᐱᑕᖃᓕᕆᐊᖃᕐᓂᖓᓂᒃ 
ᐊᐃᕝᕙᒃᑕᐅᕙᑦᑐᑦ ᐅᓄᕐᓂᖏᓐᓂᒃ. ᐃᓱᒪᒋᔭᐅᕗᖅ ᑖᓐᓇ IFMP ᐊᑐᕐᓗᒍ ᑐᓴᖅᑕᐅᖃᑦᑕᓂᐊᖅᑐᑦ 
ᐊᑑᑎᖃᕐᓂᐊᕐᕆᐊᖓᓂᒃ ᑕᒪᒃᑯᓂᖓ ᑐᓴᐅᒪᔭᐅᔭᕆᐊᓕᓐᓂᒃ ᐱᑕᖃᑉᐹᓪᓕᖅᑎᑦᑎᓂᕐᒧᑦ.  
 
 
ᐅᖃᓪᓚᖃᑎᖃᕐᓂᖅ:   
ᐃᒪᕐᒥᐅᑕᓕᕆᔨᒃᑯᑦ ᕿᑎᐊᓂ ᐊᒻᒪᓗ ᐅᑭᐅᑦᑕᖅᑐᒥᐅᓂ  
 
 
ᐋᖅᑭᒃᓱᐃᓯᒪᔪᑦ: S. ᕗᕋᐃᒻ, ᐃᒪᕐᒥᐅᑕᓕᕆᓂᕐᒥᒃ ᐋᖅᑭᒃᓱᐃᔨ, ᐃᒪᕐᒥᐅᑕᓕᕆᔨᒃᑯᑦ ᐅᐊᓇᐸᐃᒥ. 

